
Нэг. Нийтлэг үндэслэл 
	Аймгийн иргэдийн Төлөөлөгчдийн хурлын Төлөөлөгч нь Монгол Улсын Засаг захиргаа, нутаг дэвсгэрийн нэгж түүний удирдлагын тухай хуулийн 39 дүгээр зүйлд заасан эрх үүргийг хэрэгжүүлэх, нутгийн удирдлагын нэгдмэл байдлыг хангах зорилтын хүрээнд хууль тогтоомжийн хэрэгжилтийг хангаж ажиллана.  
Хоёр. Зорилго
1.1. Аймгийн иргэдийн Төлөөлөгчдийн Хурлын төлөөлөгчид хууль тогтоомжийн хэрэгжилтийг хангаж, иргэдээс ирүүлэх санал, хүсэлт мэдээллийг хүлээн авах, хийж хэрэгжүүлсэн ажлын талаар мэдээлэл хүргэх, тулгамдаж буй асуудлыг шийдвэрлэхэд дэмжлэг үзүүлэх;
1.2. Хуралдаанаас гарсан тогтоол шийдвэрийг сонгогчиддоо тайлбарлан таниулах, иргэд сонгогчидтой тогтмол уялдаа холбоотой ажиллах нөхцөл боломжийг бүрдүүлэх, тэднээс тавьсан өргөдөл, санал, гомдлыг зохих журмын дагуу шийдвэрлэх, төрийн үйлчилгээг иргэдэд тэгш хүртээмжтэй хүргэх;
1.3. Хурлын хороод, зөвлөлийн үйл ажиллагаа, төлөөлөгчийн эрх үүргийг иргэдэд сурталчилан таниулах, 
1.4. Аймгийн иргэдийн Төлөөлөгчдийн Хурлын төлөөлөгчдийн хууль эрх зүй, бодлого шийдвэр, орон нутгийн хөгжлийн шийдвэр гаргалтад мэргэжлийн түвшинд оролцох нөхцлийг бүрдүүлэх, иргэд, олон нийтийн оролцоог хангах, олон нийтийн эрх ашгийг төлөөлөх чадварыг дээшлүүлэхэд энэхүү арга хэмжээний зорилго оршино. 

Гурав. Хамрах хүрээ, байршил, хугацаа
3.1. Аймаг, сумын иргэдийн Төлөөлөгчдийн Хурлын төлөөлөгчид сонгогдсон тойрогтоо хавсралтаар баталсан хуваарийн дагуу ажил, арга хэмжээг зохион байгуулна. 
3.2. Арга хэмжээг Говьсүмбэр аймгийн 1-8 дугаар тойргоос сонгогдсон төлөөлөгчид тойрог бүртээ ажиллах ба зохион байгуулагдах ажил, арга хэмжээнд Хурлын ажлын албанаас шаардлагатай мэдээ, мэдээлэл, тайлан судалгааг бэлтгэн дэмжлэг үзүүлж ажиллана. 
3.3. Арга хэмжээг 2025 оны 10 дугаар сарын 06-ны өдрөөс 10 дугаар сарын 10-ны өдрүүдэд аймгийн Сүмбэр, Баянтал, Шивээговь сумдын нутаг дэвсгэрийн тохиромжтой байршилд (цаг агаарын нөхцөл байдлыг харгалзана) зохион байгуулна.

Дөрөв. Зохион байгуулагдах ажил, арга хэмжээ

4.1. Аймгийн иргэдийн Төлөөлөгчдийн Хурлын Төлөөлөгчид зохион байгуулах арга хэмжээний талаарх саналаа Хурлын ажлын албанд урьдчилан ирүүлж, хөтөлбөр, төсөв боловсруулж батлуулна.   
4.2. Арга хэмжээг судалгаа, тайлан, мэдээнд үндэслэн  цаг үеийн шинжтэй хэлэлцүүлэг, мэдээлэл, санал асуулга, хууль эрх зүйн боловсрол олгох, мэдээлэл технологи, сургалт сурталчилгааны чиглэлээр зохион байгуулна. 
4.3. Арга хэмжээнд холбогдох төрийн байгууллагууд хамтран оролцож, иргэдэд төрийн үйлчилгээг нэг дор хүргэж, санал хүсэлт, мэдээллийг хүлээн авч ажиллана. 


Тав. Арга хэмжээний дүгнэлт 

5.1. Арга хэмжээ зохион байгуулсан талаар дэлгэрэнгүй тайлан бичиж, аймгийн иргэдийн Төлөөлөгчдийн Хуралд танилцуулж, олон нийтийн цахим  хэрэгслээр сурталчилж ажиллана. 

